
RR\1247852GA.docx PE700.714v02-00

GA Aontaithe san éagsúlacht GA

Parlaimint na hEorpa
2019-2024

Suí iomlánach

A9-0008/2022

26.1.2022

***
MOLADH
maidir le dréachtchinneadh ón gComhairle a bhaineann le haontachas an 
Aontais Eorpaigh leis an gCoinbhinsiún um Chaomhnú agus um Bainistiú 
Acmhainní Iascaigh na Mórmhara san Aigéan Ciúin Thuaidh
(12617/2021 – C9-0420/2021 – 2021/0184(NLE))

An Coiste um Iascach

Rapóirtéir: Bert-Jan Ruissen



PE700.714v02-00 2/10 RR\1247852GA.docx

GA

PR_NLE-AP_Agreement

Eochair do na siombailí a úsáidtear

* An nós imeachta comhairliúcháin

***III An gnáthnós imeachta reachtach (an tríú léamh)

dréachtghníomh.)

DRÉACHTRÚN REACHTACH Ó PHARLAIMINT NA hEORPA

maidir le dréachtchinneadh ón gComhairle a bhaineann le haontachas an Aontais 
Eorpaigh leis an gCoinbhinsiún um Chaomhnú agus um Bainistiú Acmhainní Iascaigh 
na Mórmhara san Aigéan Ciúin Thuaidh
(12617/2021 – C9-0420/2021 – 2021/0184(NLE))

(Toiliú)

Tá Parlaimint na hEorpa,

– ag féachaint do dhréachtchinneadh ón gComhairle (12617/2021),

– ag féachaint do Choinbhinsiún um Chaomhnú agus um Bainistiú Acmhainní Iascaigh na 
Mórmhara san Aigéan Ciúin Thuaidh (12617/2021 ADD 1),

– ag féachaint don iarraidh ar thoiliú arna tíolacadh ag an gComhairle i gcomhréir leis an 
gConradh ar Fheidhmiú an Aontais Eorpaigh, agus go háirithe Airteagal 43, i gcomhar 
le hAirteagal 218(6), an dara fomhír, pointe (a), de (C9-0420/2021),

– ag féachaint do Riail 105(1) agus (4), agus Riail 114(7) dá Rialacha Nós Imeachta,

– ag féachaint do mholadh ón gCoiste um Iascach (A9-0008/2022),

1. ag tabhairt a toilithe don togra le haghaidh cinneadh ón gComhairle;

2. á threorú dá hUachtarán a seasamh a chur ar aghaidh chuig an gComhairle, chuig an 
gCoimisiún agus chuig rialtais agus parlaimintí na mBallstát agus chuig rialtas 
Phoblacht na Cóiré, mar thaiscí don Choinbhinsiún.



PE700.714v02-00 6/10 RR\1247852GA.docx

GA

RÁITEAS MÍNIÚCHÁIN

Is é is cuspóir do Choinbhinsiún um Chaomhnú agus um Bainistiú Acmhainní Iascaigh na 
Mórmhara san Aigéan Ciúin Thuaidh ná caomhnú agus úsáid inbhuanaithe na n-acmhainní 
iascaigh i limistéar an Choinbhinsiúin a áirithiú agus cosaint á déanamh ar éiceachórais 
mhuirí an Aigéin Chiúin Thuaidh ina bhfuil na hacmhainní sin.

Síníodh an Coinbhinsiún an 24 Feabhra 2012 agus tháinig sé i bhfeidhm an 19 Iúil 2015. 
Thiocfadh an tAontas Eorpach chun bheith ina naoú lánchomhalta, i gcomhair leis na hocht 
lánchomhalta reatha, arb iad sin Ceanada, an tSín, an tSeapáin, Poblacht na Cóiré, Cónaidhm 
na Rúise, an Téaváin, Stáit Aontaithe Mheiriceá agus Vanuatú.

Trína aontachas leis an gCoinbhinsiún, tá sé d’aidhm ag an Aontas freastal ar an spéis atá ag 
na Ballstáit agus ag soithí an Aontais lena mbaineann rochtain a fháil ar na hacmhainní 
iascaigh i limistéar chur i bhfeidhm an Choinbhinsiúin. Tá cabhlach AE i mbun oibríochtaí 
iascaireachta cheana féin níos faide ó dheas i réigiún comharsanach na hEagraíochta 
Réigiúnaí Bainistithe Iascaigh (ERBI), go sonrach an Eagraíocht Réigiúnach um Bainistíocht 
Iascaigh san Aigéan Ciúin Theas (SPRFMO). Cruthaítear deiseanna nua do shoithí AE leis an 
aontachas leis an gCoinbhinsiún ar an Aigéan Ciúin Thuaidh. Tríd an aontachas leis an 
gCoinbhinsiún, ba cheart go ndéanfaí comhsheasmhacht i gcur chuige an Aontais i leith an 
chaomhnaithe a chur chun cinn ar fud aigéin an domhain agus go neartófaí a ghealltanas i 
leith chaomhnú fadtéarmach agus úsáid inbhuanaithe na n-acmhainní iascaigh ar fud an 
domhain.

D’fhonn cuspóirí an Choinbhinsiúin a bhaint amach, déantar foráil sa Choinbhinsiún go 
háirithe maidir leis na gníomhartha seo a leanas a bheidh le cur i gcrích:
- úsáid optamach a chur chun cinn agus inbhuanaitheacht fhadtéarmach acmhainní iascaigh a 
áirithiú;
- bearta a ghlacadh, bunaithe ar an bhfaisnéis eolaíoch is fearr dá bhfuil ar fáil, chun a áirithiú 
go ndéanfar acmhainní iascaigh a chothabháil ar leibhéil atá in acmhainn an uastáirgeacht 
inbhuanaithe a tháirgeadh nó go ndéanfar iad a athbhunú ar na leibhéil sin;
- bearta a ghlacadh agus a chur chun feidhme i gcomhréir le cur chuige an réamhchúraim agus 
le cur chuige éiceachórais i leith iascaigh, agus i gcomhréir le rialacha ábhartha an dlí 
idirnáisiúnta;
- measúnú a dhéanamh ar thionchair na ngníomhaíochtaí iascaireachta ar speicis a bhaineann 
leis an éiceachóras céanna nó atá ag brath ar na spriocstoic nó atá bainteach leo, agus bearta 
caomhnaithe agus bainistíochta a ghlacadh, i gcás inar gá, do na speicis sin;
- an bhithéagsúlacht sa mhuirthimpeallacht a chosaint;
- bearta chun ró-iascaireacht agus acmhainneacht iomarcach iascaireachta a chosc nó deireadh 
a chur leo;
- a áirithiú go ndéanfar sonraí iomlána agus cruinne maidir le gníomhaíochtaí iascaireachta a 
bhailiú agus a chomhroinnt go tráthúil agus go hiomchuí;
- a áirithiú nach rachfar chun cinn le haon leathnú ar an iarracht iascaireachta, aon fhorbairt ar 
iascach nua nó taiscéalaíoch, nó aon athrú ar an trealamh a úsáidtear don iascach atá ann 
cheana, gan measúnú roimh ré a dhéanamh ar thionchar na ngníomhaíochtaí iascaireachta sin 
ar inbhuanaitheacht fhadtéarmach na n-acmhainní iascaigh;
- a áirithiú go gcomhlíonfar bearta caomhnaithe agus bainistíochta agus go mbeidh na 
smachtbhannaí is infheidhme i leith sáruithe dian go leor chun comhlíonadh a dhaingniú, chun 

sáruithe a dhíspreagadh cibé áit a dtarlaíonn siad agus chun na sochair a fhabhrófar óna 
ngníomhaíochtaí neamhdhleathacha a cheilt ar na ciontóirí;
- truailliú agus dramhaíl de thionscnamh soithí iascaireachta, ábhar muirí aischurtha, gabháil 
le trealamh caillte nó tréigthe, agus an tionchar ar speicis eile agus ar éiceachórais mhuirí, a 
íoslaghdú.

Ag a shéú seisiún bliantúil a bhí ann ón 23 go dtí an 25 Feabhra 2021, ghlac NPFC le 
hiarraidh an Aontais chun aontú don Choinbhinsiún. Chuir an tAontas iarrataí isteach ar aontú 
don Choinbhinsiún seo in 2018, 2019, 2020 agus 2021. Ní raibh Coimisiún Iascaigh an 
Aigéin Chiúin Thuaidh (NPFC), an comhlacht a bunaíodh leis an gCoinbhinsiún chun an t-
iascach sa limistéar a chumhdaítear leis an gCoinbhinsiún a bhainistiú, ní raibh sé in ann 
teacht ar chomhthoil maidir le hiarrataí 2018 agus 2019 ón Aontas ag a cheathrú seisiún agus 
ag a chúigiú seisiún bliantúil in 2018 agus 2019 faoi seach. Ní raibh aon seisiún bliantúil ann 
in 2020 i ngeall ar phaindéim COVID-19, ní dhearna NPFC, dá bhrí sin, iarratas 2020 ón 
Aontas a bhreithniú.

Sa litir dar dáta an 18 Samhain 2021, d’iarr an Chomhairle ar Pharlaimint na hEorpa a toiliú a 
thabhairt i leith dréachtchinneadh ón gComhairle a bhaineann le haontachas an Aontais 
Eorpaigh le Coinbhinsiún um Chaomhnú agus um Bainistiú Acmhainní Iascaigh na 
Mórmhara san Aigéan Ciúin Thuaidh.

Ní fhéadfaidh an Chomhairle an gníomh a ghlacadh ach amháin má tá a toiliú tugtha ag 
Parlaimint na hEorpa i leith an ghnímh sin.

A mhéid a bhaineann leis na himpleachtaí buiséadacha, beidh i gceangal le haontachas an 
Aontais leis an gCoinbhinsiún ranníocaíocht bhliantúil airgeadais le NPFC ó líne 
bhuiséid 08.05.02 (‘Ranníocaíochtaí éigeantacha le hEagraíochtaí Réigiúnacha Bainistithe 
Iascaigh (ERBInna) agus le hEagraíochtaí Idirnáisiúnta eile’), ranníocaíocht a mheastar a 
bheith thart ar EUR 60 000 in aghaidh na bliana. D’fhéadfadh méadú teacht ar ranníocaíocht 
an Aontais, ag brath ar an iascach a dhéanfar amach anseo sa limistéar cur i bhfeidhm.
Is dóchúil freisin go ndéanfar taighde eolaíoch go háirithe a chur chun cinn trí ranníocaíochtaí 
deonacha le buiséad NPFC faoi líne bhuiséid 08.04.02. Meastar gurb ionann na 
ranníocaíochtaí sin agus thart ar EUR 200 000 in aghaidh na bliana.

Seasamh an Rapóirtéara

Molann an Rapóirtéir go ndéanfar toiliú a thabhairt don dréachtchinneadh seo ón gComhairle 
a bhaineann le haontachas an Aontais Eorpaigh leis an gCoinbhinsiún um Chaomhnú agus um 
Bainistiú Acmhainní Iascaigh na Mórmhara san Aigéan Ciúin Thuaidh.

AN NÓS IMEACHTA - COISTE FREAGRACH

Teideal Aontachas an Aontais Eorpaigh leis an gCoinbhinsiún um Chaomhnú 
agus um Bainistiú Acmhainní Iascaigh na Mórmhara san Aigéan Ciúin 
Thuaidh

